
ОПШТИНА КАРПОШ

ОДДЕЛЕНИЕ ЗА ОДНОСИ СО ЈАВНОСТА



Предмет: Одговори на новинарски прашања за „360 степени“

До: Алсат М ТВ, „360 степени“
Почитувани,
Градоначалникот на општина Карпош нема донесено одлука за прогласување на финансиска нестабилност. Локалната самоуправа има континуирана соработка и редовна координација со Министерството за финансии и Министерството за локална самоуправа. Ревизорскиот извештај, подготвен од Државниот завод за ревизија беше јавно презентиран и доставен до надлежните институции, уште во април 2018 година.

За актуелната финансиска состојба редовно се известувани и членовите на Советот на општина Карпош и тоа преку неколку механизми. На Дневен ред  се поставуваат редовните квартални извештаи, извештаи за реализација на буџетските програми, но градоначалникот и службениците од Секторот за финансиски прашања, речиси на секоја седница на ова претставничко тело, споделуваат информации за долгот на општината, доспеани обврски, по своја иницијатива или преку одговор советничко прашање.

Општина Карпош во изминативе четири години постојано работи на надминување на незавидната финансиска состојба. Покрај кратењето на непродуктивните трошоци, локалната самоуправа се фокусираше и на искористување на неповратни средства (грантови) од други финансиски институции или организации. Тука, пред сè мислиме на средства кои ги добивме за реализација на проекти од Европската унија, Светска банка, USAID, Швајцарската агенција за соработка и развој и др. На овој начин, се овозможи да продолжи реализацијата на повеќе важни проекти за граѓаните на Карпош.

Со средствата кои беа доделени од Владата, општина Карпош сервисираше долгови во висина од 248.333.164 денари.

Со домаќинското, одговорно и транспарентно работење во изминативе четири години апсолутно дека се подобрија состојбите. Во пресрет на локалните избори, општина Карпош е прогласена за најтранспарентна институција во државата, со максимални 100 поени заедно со Министерството за одбрана, согласно Истражувањето на Центарот за граѓански комуникации поддржано од УСАИД. Ова Истражување, меѓудругото утврди колку општините се транспарентни со буџетските документи, дали имаат креирано граѓански буџет, дали редовно се објавуваат завршните сметки и сл. Исто така, во последниот Извејштај на Државниот завод за ревизија, општина Карпош е на врвот по квалитет на услуги за граѓаните, кои се овозможени преку веб – страната. Задолженоста и тешката финансиска состојба, сè уште се реалност, но во споредба со минатото, денеска со Буџетот се располага поодговорно, а транспарентноста (вклучително и буџетската) е неколкукратно унапредена, што е потврдено и во извештаите кои ги наведовме.

Буџетот за актуелната година (2021) изнесува 699.838.000 денари, а вкупните доспеани, а неисплатени обврски се во висина од 255.555.132 денари (вклучително и долг по основ на ДДВ). Дополнителни, долгорочни обврски се во износ од 117.693.672 денари (по основ на кредит кон деловна банка), како и обврска во износ од 31.271.156 денари (по основ на кредит кон Светска банка).

